
ABANCA, Cecabank, Ibercaja, Kutxabank eta Unicaja,
Espainian eginiko gordailu tokenizatuen lehen multibanku-
probaren protagonistak

Egitasmoan parte hartu duten erakundeek finantza-berrikuntzaren alde eginiko apustu bat
izan da, aurrea hartzeko sektorearen bilakaerari, blockchain-en oinarritutako teknologien
ezarpenean, bezeroentzako balio gehigarriko zerbitzu berriak sortze aldera

Proba izan da urrats garrantzitsu bat Espainian diru digitalaren ekosistema garatzeko, eta
agerian utzi du diru tokenizatuaren funtsezko zeregina, merkatu digitaletan ordaintzeko eta
likidatzeko mekanismo gisa

Egitasmoak sortu du ezagutza partekatuko oinarri bat, aurrera egiten jarraitzeko abiapuntu
gisa

26.7.9. ABANCA, Cecabank, Ibercaja, Kutxabank eta Unicaja erakundeek arrakastaz burutu dute
multibanku-izaerako gordailu tokenizatuen lehen kontzeptu-proba Espainian, agerian utzita diru
digitalak ordaintzeko eta likidatzeko prozesuak finantza-esparruan eraldatzeko duen potentziala.

Erakunde horiek guztiek apustu egiten dute finantza-berrikuntzaren alde, aurrea hartzeko
sektorearen bilakaerari, blockchain-en oinarritutako teknologien ezarpenean, eta uste dute
azpiegitura berri hauek aukera emango dutela, epe ertainean, azpiegitura arin, azkar, seguru eta
gardenago batean oinarritutako finantza-ekosistema bat eraikitzeko, bezeroentzako balio gehigarriko
zerbitzu berriak sortze aldera.

Proba egin da ingurune itxi eta kontrolatu batean, gordailu tokenizatuen banku arteko
transferentziak eginez erakunde partaideen artean, Cecabankek sortutako kontu-egitura bat erabiliz,
mugimenduen berehalako likidazioa bermatzeko, DLT sarean sortutako eragikerarekin sinkronian.

Emaitzek erakutsi dute ereduaren bideragarritasun teknikoa eta operatiboa, eta urrats garrantzitsu
bat dira diru digitalaren ekosistema garatzeko Espainian, agerian geratu baitira tresnak likidazio-
prozesu tradizionalen aurrean dituen abantailak, eta ezagutza partekatuko oinarri bat sortu baitute,
aurrera egiten jarraitzeko abiapuntu gisa.

Probak jarraipena eman die Espainiako Bankuarekin koordinatuta bultzatutako beste berrikuntza-
ekimen batzuei, zeinen artean nabarmentzekoa den 2024an egin zen bonu tokenizatu bat jaulkitzeko
kontzeptu-proba, era horretan sendotuta DLT teknologian oinarritutako finantza-azpiegitura berriak
esploratzera bideratutako elkarlana.

Eurosistemak sustatutako Pontes eta Appia bezalako proiektuak lagungarri izaten ari dira Europako
finantza-sistema digitalaren etorkizuneko arkitektura definitzeko, non diru tokenizatuak funtsezko
zeregina izango duen merkatu digitaletan ordaintzeko eta likidatzeko tresna gisa.

Cecabank arduratu da Espainian eginiko gordailu tokenizatuen lehen egitasmo hau antolatzeaz eta
kudeatzeaz, Boston Consulting Groupen (BCG) laguntza estrategikoarekin eta loBuildersen Asseto
plataformaren laguntza teknologikoarekin. ABANCA, Cecabank, Ibercaja, Kutxabank eta Unicaja
erakundeek bultzatu duten proiektuan, Colonya Caixa Pollencak eta Caixa Ontinyentek behatzaile gisa
parte hartu dute, probaren bilakaeraren eta emaitzen jarraipena eginez.

Gordailu tokenizatuak

Gordailu tokenizatuak banku-gordailu tradizionalaren bilakaera bat dira eta haren izaera juridiko,
arautzaile eta kontableari eusten diote. Aldi berean, diru programagarriaren berezko gaitasunak
dituzte: berehalako likidazioa, etengabeko erabilgarritasuna eta fluxuen automatizazioa kontratu
adimendunen bidez.

Beste diru digital modu batzuetan ez bezala, gordailu tokenizatuak banku jaulkitzailearen balantzean
jarraitzen du, ohiko gordailuari aplika dakiokeen zuhurtziazko esparru berean, eta mantentzen dira
Gordailuak Bermatzeko Fondoaren estaldura, kreditu-bitartekaritzaren funtzioa eta erakundearen eta
bezeroen arteko zuzeneko kontratu-harremana.




